ՀԻՄՆԱՎՈՐՈՒՄ

«ՈՍՏԻԿԱՆՈՒԹՅԱՆ ՄԻՋԻՆ, ԱՎԱԳ ԵՎ ԳԼԽԱՎՈՐ ԽՄԲԵՐԻ ԹԱՓՈՒՐ ՊԱՇՏՈՆ ԶԲԱՂԵՑՆԵԼՈՒ ՀԱՄԱՐ ՄՐՑՈՒՅԹ ԱՆՑԿԱՑՆԵԼՈՒ ԿԱՐԳԸ ԵՎ ՊԱՅՄԱՆՆԵՐԸ ՍԱՀՄԱՆԵԼՈՒ ՄԱՍԻՆ» Հայաստանի Հանրապետության կառավարության որոշման նախագծի ընդունման

1. Իրավական ակտի ընդունման անհրաժեշտությունը:
«Ոստիկանությունում ծառայության մասին» ՀՀ օրենքի 14.1 հոդվածի համաձայն` ոստիկանությունում թափուր պաշտոն առաջանալու դեպքում՝ երկշաբաթյա ժամկետում, տվյալ պաշտոնում նշանակելու իրավասություն ունեցող պաշտոնատար անձն իրավասու է տվյալ թափուր պաշտոնում սահմանված կարգով նշանակելու տվյալ պաշտոնի համար ներկայացվող պահանջները բավարարող ոստիկանության ծառայողին, իսկ արտամրցութային կարգով նշանակում չկատարվելու դեպքում ոստիկանությունում միջին, ավագ և գլխավոր խմբերի թափուր պաշտոնները պետք է զբաղեցվեն մրցույթի արդյունքներով: Նույն հոդվածի համաձայն մրցույթի անցկացման կարգն ու պայմանները սահմանելու լիազորությունը վերապահված է ՀՀ կառավարությանը: Ներկայումս նշված հարաբերությունները կանոնակարգող իրավական ակտ ընդունված չէ: 
Նախագիծը նախապատրաստվել է ՀՀ վարչապետի 2015 թվականի փետրվարի 23-ի N 134-Ա որոշմամբ հաստատված միջոցառումների ցանկի 3-րդ կետի համաձայն` «Ոստիկանությունում ծառայության մասին» ՀՀ օրենքի պահանջն ապահովելու նպատակով: 

2. Կարգավորման նպատակը և բնույթը:
«Ոստիկանության միջին, ավագ և գլխավոր խմբերի թափուր պաշտոն զբաղեցնելու համար մրցույթ անցկացնելու կարգը և պայմանները սահմանելու մասին» Հայաստանի Հանրապետության կառավարության որոշման նախագծով կանոնակարգվում են ՀՀ ոստիկանություն կադրերի ճիշտ ընտրությունն ապահովելու նպատակով ոստիկանության միջին, ավագ և գլխավոր խմբերի թափուր պաշտոն զբաղեցնելու համար մրցույթ հայտարարելու, դրա անցկացման համար անհրաժեշտ նախապատրաստական աշխատանքները կազմակերպելու, մրցույթ անցկացնելու, արդյունքները բողոքարկելու, ամփոփելու և մրցույթի արդյունքում հաղթող ճանաչված անձին պաշտոնի նշանակելու հետ կապված հարաբերությունները:

3. Նախագծի մշակման գործընթացում ներգրավված ինստիտուտները և անձինք:
Իրավական ակտի նախագիծը մշակվել է Հայաստանի Հանրապետության ոստիկանության կողմից:

         4.Իրավական ակտի կիրառման դեպքում ակնկալվող արդյունքը:
«Ոստիկանության միջին, ավագ և գլխավոր խմբերի թափուր պաշտոն զբաղեցնելու համար մրցույթ անցկացնելու կարգը և պայմանները սահմանելու մասին» Հայաստանի Հանրապետության կառավարության որոշման նախագծի ընդունմամբ կսահմանվի ՀՀ ոստիկանությունում թափուր պաշտոն զբաղեցնելու համար մրցույթ անցկացնելու կարգը, հստակ կկարգավորվեն օրենքով սահմանված կարգով և ժամկետներում նշանակում չլինելու դեպքում մրցույթ անցկացնելու և դրա արդյունքներով թափուր պաշտոններում նշանակումներ կատարելու գործընթացը կանոնակարգող հարաբերությունները: 
Նախագծի ընդունման արդյունքում ոստիկանության միջին, ավագ և գլխավոր խմբերի պաշտոններում թափուր պաշտոն առաջանալու դեպքում դրանք կհամալրվեն մրցույթի արդյունքներով, ինչը հնարավորություն կտա նվազեցնել սուբյեկտիվիզմի գործոնը և ի հայտ բերել առավել բանիմաց ու պրոֆեսիոնալ կադրերին:  
ՀՀ ոստիկանություն

ՏԵՂԵԿԱՆՔ 

«Ոստիկանությունում միջին, ավագ և գլխավոր խմբերի թափուր պաշտոն զբաղեցնելու համար մրցույթ անցկացնելու կարգը և պայմանները սահամնելու մասին» Հայաստանի Հանրապետության կառավարության որոշման ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
«Ոստիկանությունում միջին, ավագ և գլխավոր խմբերի թափուր պաշտոն զբաղեցնելու համար մրցույթ անցկացնելու կարգը և պայմանները սահամնելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ 

«Ոստիկանությունում միջին, ավագ և գլխավոր խմբերի թափուր պաշտոն զբաղեցնելու համար մրցույթ անցկացնելու կարգը և պայմանները սահամնելու մասին»  Հայաստանի Հանրապետության կառավարության որոշման ընդունման դեպքում պետական կամ տեղական  ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
«Ոստիկանությունում միջին, ավագ և գլխավոր խմբերի թափուր պաշտոն զբաղեցնելու համար մրցույթ անցկացնելու կարգը և պայմանները սահամնելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում։
ՀՀ ոստիկանություն

